
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության տարածքային կառավարման նախարարություն

2014-09-24 

№ 03/15/5242-14

	1.Ցորենի ալյուրի հարստացման մասին» ՀՀ օրենքի նախագծի 4-րդ հոդվածի 6-րդ կետը խմբագրել հետևյալ բովանդակությամբ. 

Հայաստանի Հանրապետություն արգելվում է ներմուծել սույն օրենքի պահանջներին համապատասխան չհարստացված բարձր և առաջին կարգի ալյուր»:

2. Վարչական իրավախախտումների վերաբերյալ Հայաստանի Հանրապետության օրենսգրքում» լրացումներ կատարելու  մասին ՀՀ օրենքի նախագծի 2-րդ հոդվածով սահմանված սանկցիայի չափը վերանայել:
	1.Ընդունվել է: 
2.Ընդունվել է: 


	1.Նախագծում կատարվել է համապատասխան փոփոխություն:
2.Նախագծում կատարվել է համապատասխան փոփոխությունը:



	2.
	Հայաստանի Հանրապետության արտակարգ իրավիճակների նախարարություն

2014-09-27

№ 1/17.4/9265-14
	Առաջարկություններ չկան:


	Ընդունվել է ի գիտություն:
	

	3.
	Հայաստանի Հանրապետության

աշխատանքի և սոցիալական հարցերի նախարարություն

2014-09-27

№ ԱԱ/ՀՄ-2-3/7703-14
	Առաջարկություններ չկան:

	Ընդունվել է ի գիտություն:
	

	4.
	Հայաստանի Հանրապետության

տնտեսական մրցակցության պաշտպանության պետական հանձնաժողով

2014-09-30

№ ԱՇ/2.2-24/335-14
	Առաջարկություններ չկան:

	Ընդունվել է ի գիտություն:
	

	5.
	Հայաստանի Հանրապետության

բնապահպանության նախարարություն

2014-09-30

№ 1/01.2/12101-14
	Առաջարկություններ չկան:
	Ընդունվել է ի գիտություն:
	

	6.
	Հայաստանի Հանրապետության

ազգային անվտանգության ծառայություն
2014-09-29

№ 11/787
	Առաջարկություններ չկան:
	Ընդունվել է ի գիտություն:
	

	7.
	Հայաստանի Հանրապետության

գյուղատնտեսության նախարարություն

2014-10-03

№ ՍԿ/ԱՇ/5367-14
	«Ցորենի ալյուրի հարստացման մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքների նախագծերի վերաբերյալ, առաջարկվում է՝

1.3-րդ հոդվածի 4-րդ կետը հանել` հաշվի առնելով, որ «Սննդամթերքի անվտանգության մասին» ՀՀ օրենքի /այսուհետ` օրենք/  2-րդ հոդվածի 1-ին մասի 2-րդ կետի համաձայն` ալյուրը նույնպես հանդիսանում է  սննդամթերք և օրենքի 2-րդ հոդվածի 1-ին մասի 10-րդ կետով արդեն իսկ սահմանված է «սննդամթերքի պիտանիության ժամկետ» հասկացությունը:

2. 8-րդ հոդվածի 1-ին մասի 3-րդ կետում «արտադրված» բառից հետո լրացնել «չհարստացված» բառը, ինչպես նաև հոդվածը վերանայել՝ հստակեցնելով լիազոր մարմինների իրավասությունները:

3. 10-րդ հոդվածի 4-րդ կետից հանել «և սննդամթերքի անվտանգության բնագավառի լիազոր մարմին» բառերը` հաշվի առնելով, որ սննդամթերքի անվտանգության պետական լիազոր մարմինը ՀՀ գյուղատնտեսության նախարարության համակարգում գործող պետական մարմին է, 

4. 10-րդ հոդվածի 4-րդ մասում «ներկայացնեն» բառից հետո լրացնել «տարեկան» բառը, իսկ «արտադրված հարստացված ալյուրի ծավալների վերաբերյալ» բառերը փոխարինել «հարստացված և չհարստացված ալյուրի արտադրության ծավալների վերաբերյալ» բառերով,

5. 10-րդ հոդվածի 2-րդ կետում «Ցորենի» բառից առաջ լրացնել «Սույն օրենքի 4-րդ հոդվածի 1-ին կետով սահմանված» բառերը:

<<Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» 

6. 1-ին հոդվածի 2-րդ կետում «Չհարստացված» բառից հետո լրացնել «բարձր և առաջին կարգի» բառերը, հաշվի առնելով Ցորենի ալյուրի հարստացման մասին» ՀՀ օրենքի նախագծի 4-րդ հոդվածի 6-րդ կետի դրույթը,
7. 1-ին հոդվածի 1-ին և 2-րդ կետերով սահմանվող տուգանքի չափերը համապատասխանեցնել միմյանց, քանի որ բոլոր դեպքերում արդյունքում սպառողը օգտագործելու է ցորենի չհարստացված ալյուր, ինչպես նաև սահմանել տուգանքի կիրառման համար հիմք հանդիսացող չհարստացված ալյուրի քանակը` հաշվի առնելով նախագծի 4-րդ հոդվածի դրույթները:

	1.Ընդունվել է:

2.Ընդունվել է:
3.Ընդունվել է:

4.Ընդունվել է:
5. Ընդունվել է:

6.Ընդունվել է:

7.Ընդունվել է մասամբ:

	1.Նախագծում կատարվել է համապատասխան փոփոխություն:

2.Նախագծում կատարվել է համապատասխան փոփոխություն:

3.Նախագծում կատարվել է համապատասխան փոփոխություն:

4.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն:

6.Նախագծում կատարվել են համապատասխան փոփոխություններ:

7.Տուգանքի չափերը վերանայվել են, իսկ տուգանքի համար հիմք հանդիսացող նվազագույն չափաքանակ չի սահմանվել, նկատի ունենալով, որ հիշատակված հոդվածում որևէ շեմ սահմանված չէ:



	8.
	Հայաստանի Հանրապետության

գյուղատնտեսության նախարարության

սննդամթերքի անվտանգության պետական ծառայություն

2014-10-03


	1. Ցորենի ալյուրի հարստացման մասին» ՀՀ օրենքի նախագծի 4-րդ հոդվածի 2-րդ մասը անհրաժեշտ է խմբագրել` նկատի ունենալով, որ նշված մասով նման պահանջ սահմանելու դեպքում մինչև 30 տոննա հզորություն ունեցող հոսքագծերով ցորեն աղացող և ալյուր արտադրողների կողմից ցորենի ալյուրի հարստացումը կատարվելու է կամավորության սկզբունքով, ինչը տվյալ պարագայում ենթադրում է նաև, որ մեծամասամբ չի հարստացվելու, որի արդյունքում ազգաբնակչության մի ստվար զանգված, որը սպառում է սեփական արտադրության կամ իր բնակության վայրի ցորենի ալյուրը, զրկվում է հարստացված ալյուր սպառելու իրավունքից և հնարավորությունից: 

Օրենքի նախագծով սահմանված սկզբունքներից է բնակչությանը հարստացված ցորենի ալյուրով ապահովումը որպես առողջության պահպանման առաջնահերթություններից մեկը և հարստացված ցորենի ալյուրի արտադրության, պահպանման, փոխադրման, իրացման և օգտագործմանը ներկայացվող պահանջների միասնականությունը: Հիմք ընդունելով նշվածը՝ առաջարկում եմ կամ հանել 4-րդ հոդվածի 2-րդ մասը, կամ օրենքի նախագծով սահմանել, որ ալյուրի հարստացման պահանջը չի տարածվում միայն անձնական կարիքների համար արտադրված ալյուրի վրա, որը նախատեսված չէ իրացման համար:

2. Օրենքի նախագծի 8-րդ հոդվածի 1-ին մասից «իրականացնում է» բառը հանել, 8-րդ հոդվածի 1-ին մասի 1-ին կետը «ալյուր» բառից առաջ լրացնել «իրականացնում է» բառով, իսկ 8-րդ հոդվածի 1-ին մասի 2-րդ կետը «միջազգային» բառից առաջ լրացնել «իրականացնում է» բառով:

3. Անհրաժեշտ է հստակեցնել օրենքի նախագծի 9-րդ հոդվածի 1-ին մասի 3-րդ կետի «հանրային առողջության ցուցանիշներ» արտահայտությունը, ինչպես նաև «մշտադիտարկում» եզրույթը՝ նկատի ունենալով, որ «Սննդամթերքի անվտանգության պետական վերահսկողության մասին» ՀՀ օրենքով սահմանված է «բուսասանիտարական մշտադիտարկում» հասկացությունը:
4. Անհրաժեշտ է հստակեցնել, թե օրենքի նախագծի 10-րդ հոդվածի 4-րդ մասով սահմանված հաշվետվություններից որը որ լիազոր մարմնին պետք է ներկայացվեն, բացի այդ նպատակահարմար է տնտեսավարող սուբյեկտի համար սահմանել հաշվետվությունը 1 անգամ և 1 մարմին ներկայացնելու պարտավորություն, իսկ մարմինները ապահովեն տեղեկատվության փոխանակումը:

5. Օրենքի նախագծի 11-րդ հոդվածի 1-ին մասում «սննդամթերքի հետ շփվող նյութերին» բառերը փոխարինել «սննդամթերքի հետ անմիջական շփման մեջ գտնվող նյութերին» բառերով՝ հիմք ընդունելով «Սննդամթերքի անվտանգության մասին» ՀՀ օրենքը: Միաժամանակ հայտնում եմ, որ, «Սննդամթերքի անվտանգության մասին» ՀՀ օրենքի համաձայն՝ սննդամթերքի հետ անմիջական շփման մեջ գտնվող նյութերի ցանկը հաստատում է Հայաստանի Հանրապետության կառավարությունը:

6. Անհրաժեշտ է խմբագրել նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ  կատարելու մասին» ՀՀ օրենքի նախագծի 1-ին հոդվածի 1-ին և 2-րդ մասերը, քանի որ չհարստացված ալյուր ներմուծելու համար սահմանված նվազագույն աշխատավարձի երկուհարյուրապատիկի չափով տուգանք սահմանելը փաստացի խրախուսում է ներմուծումը և առավել անբարենպաստ պայմաններ սահմանում տեղական արտադրողների համար: Օրենքի նախագծից ստացվում է, որ խոշոր տնտեսավարող սուբյեկտները, ներմուծելով մեծ քանակությամբ չհարստացված ալյուր, դրա համար տուգանվում են տասնապատիկ ավելի քիչ, քան օրինակ մինչև 30 տոննա հզորություն ունեցող հոսքագծերով տեղական արտադրողը:

7. Առաջարկում եմ վերանայել նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ  կատարելու մասին» ՀՀ օրենքի նախագծի 2-րդ հոդվածը, քանի որ ալյուրի արտադրությունում տեղակայված հոսքագծերի հզորությունների, արտադրված և հարստացված ալյուրի ծավալների վերաբերյալ գրավոր հաշվետվությունը սահմանված ժամկետում չներկայացնելու համար սահմանված տուգանքի չափը այնքան է, ինչքան վտանգավոր սննդամթերքի թողարկումը կամ այլ խախտում, որը սպառնում է մարդու կյանքին, առողջությանը, որի համար ևս սահմանված է երկուհարյուրապատիկից մինչև երեքհարյուրապատիկի չափով տուգանք: 


	1. 30 և ավելի տոննա հզորությամբ ալրաղացներում ալյուրի հարստացման պահանջը սահմանվել է նախագծի համակատարող ՀՀ գյուղատնտեսության նախարարության աշխատանքային կարգով ներկայացված առաջարկության հիման վրա և ելնում է այն նկատառումից, որ պահանջը տարածվի միայն գործող խոշոր ալրաղացների վրա, որոնց կողմից արտադրված ալյուրը կազմում է շուկայում իրացվող ալյուրի 80-85%-ը: Այսինքն օրենքը չի տարածվելու գյուղական վայրերում գործող փոքր հզորությամբ ալրաղացների վրա, քանի որ հակառակ դեպքում, դրանց ճշգրիտ ցանկի և գործունեության վերաբերյալ տեղեկատվության բացակայությամբ պայմանավորված, մի շարք խնդիրներ կառաջանան ծրագրի գործարկման հետ կապված ծախսերի, այլ միջոցառումների և մոնիթորինգի իրականացման հարցերում: 

2.Առաջարկությունն ընդունվել է:

3.Առողջության ցուցանիշներ են համարվում հիվանդացության, հիվանդությունների տարածվածության, ռիսկի գործոնների տարածվածության և  ցուցանիշներ: Առողջության վերաբերյալ մի շարք ցուցանիշների  հավաքագրվում են օրենքով սահմանված կարգով հաստատված ձևի վարչական վիճակագրական ձևերով` բուժհաստատությունների կողմից և ամփոփվում ՀՀ առողջապահության նախարարության առողջապահության ազգային ինստիտուտի կողմից և տրամադրվում ԱՎԾ-ին:  Ինչ վերաբերվում է «մշտադիտարկում» եզրույթին, այն չի վերանայվել, քանի որ այն չի կարող նույնականացվել և որևէ ձևով չի առնչվում«բուսասանիտարական մշտադիտարկում» հասկացության: Մշտադիտարկում հասկացությունը տրված է նախագծի 3-րդ հոդվածի 7-րդ կետում և դրա հաստատումը 7-րդ հոդվածով վերապահված է կառավարությանը:

4.Ընդունվել է:

5.Ընդունվել է:
6.Ընդունվել է:

7.Ընդունվել է:


	1.----------
2.Նախագծում կատարվել են համապատասխան փոփոխություններ:

4.Նախագծում կատարվել է համապատասխան փոփոխություն:

5.Նախագծում կատարվել է համապատասխան փոփոխություն:

6.Տուգանքի չափերն հավասարեցվել են:

7.Տուգանքի չափերը նվազեցվել են:

	9.
	ՀՀ արդարադատության նախարարություն

02/7470-14

07-10-2014

	1. «Ցորենի ալյուրի հարստացման մասին» Հայաստանի Հանրապետության օրենքի նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծի  9-րդ հոդվածի 1-ին մասի 2-րդ կետում պարզ չէ, թե ինչ կարգով և ինչպես է իրականացվելու «տնային տնտեսություններում մշտադիտարկումը», իսկ 9-րդ հոդվածի 1-ին մասի 4-րդ կետում՝ հստակեցման և պարզաբանման կարիք ունի «միջոցառումների կազմակերպական-մեթոդական օժանդակում» հասկացությունը:

2.«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծում նույնպես առկա են հստակեցման, պարզաբանման և խմբագրման կարիք ունեցող դրույթներ: Այսպես՝ նախագծի 1-ին հոդվածի համաձայն՝ ցորենի ալյուրը չհարստացնելը, չհարստացված ալյուր ներմուծելը կամ ալյուրի հարստացմանը ներկայացվող պահանջների խախտումն առաջացնում է տուգանքի նշանակում` սահմանված նվազագույն աշխատավարձի հազարհինգհարյուրապատիկից մինչև երկուհազարապատիկի չափով։ Այդ առումով գտնում ենք, որ վերանայման կարիք ունի նախագծով սահմանվող տուգանքի չափը՝ հաշվի առնելով տուգանքների համաչափության սկզբունքը: Մասնավորապես՝ ստացվում է, որ նախագծի 158.1-րդ հոդվածով ցորենի ալյուրի չհարստացման, չհարստացված ալյուրի ներմուծման կամ ալյուրի հարստացմանը ներկայացվող պահանջների խախտման դեպքերում սահմանվում է ավելի խիստ սանկցիա, քան օրենսգրքի 12-րդ գլխով նախատեսված  առևտրի, ֆինանսների և տնայնագործական արհեստներով զբաղվելու գործունեության մյուս տեսակների համար: Բացի այդ, ելնելով օրենսգրքի 12-րդ գլխով ամրագրված տուգանքների նվազագույն և առավելագույն չափեր սահմանելու սկզբունքից, նախագծի 1-ին հոդվածում անհրաժեշտ է նախատեսել տուգանքի նվազագույն չափը: Այդ առումով առաջարկում ենք վերանայել հիշյալ նախագծի դրույթները:


	1.Նախագծի 7-րդ հոդվածի 1-ին մասի 7-րդ կետով ՀՀ կառավարությանը լիազորություն է վերապահվում սահմանել ալյուրի հարստացման գործընթացի և  հարստացված ցորենի ալյուրի շրջանառության և օգտագործման փուլերի մշտադիտարկման կարգը: Այդ կարգով կսահմանվի նաև տնտային տնտեսություններում մշտադիտարկման ընթացակարգը: Ինչ վերաբերում է «միջոցառումների կազմակերպական-մեթոդական օժանդակում» հասկացությանը, ապա այն հիմնականում վերաբերում է  հարստացված ալյուրի պատրաստված սննդամթերքի օգտագործման մասով բուժաշխատողների, այլ իրազեկողներին անհարժեշտ նյութերի, տվյալների, հարստացված ցորենից պատրաստված սննդամթերքի ազդեցության վերաբերյալ հավաստի տեղեկատվությամբ և անհրաժեշտ այլ նյութերի, ուղեցույցների տրամադրմանը:
2.Տուգանքների չափերը չեն փոփոխվել, նկատի ունենալով, որ բարձր և առաջին կարգի ցորենի ալյուրը չհարստացնելու, չհարստացված ալյուր ներմուծելու կամ ալյուրի հարստացմանը ներկայացվող պահանջները խախտման հետևանքները բնակչության առողջության վրա կլինեն էական և չեն ապահովվի օրենքով սահմանված նպատակների ապահովմանը: Բացի այդ, առողջապահության նախարարության կարծիքով համաչափության սկզբունքը պետք է դիտարկել արարքի հետևանքների վտանգավորության աստիճանի ևդրա համար նախատեսված սանկցիայի համատեքստում, այլ ոչ թե սկզբունքորեն տարբեր արարքների համար նախատեսված սանկցիաների համեմատության միջոցով:Ինչ  վերաբերում է նախագծի 1-ին հոդվածում, այդ թվում և ՀՀ արդարադատության նախարարություն առաքված տարբերակում սահմանված է եղել տուգանքների նվազագույն շեմ:

	1.Հաշվի առնելով Հայաստանի Հանրապետության բնակլիմայական պայմանները, ինչպես նաև էկոլոգիապես մաքուր մթերքների առկայությունը, ցորենի ալյուրի հարստացումը ներկայումս գտնում ենք ոչ նպատակահարմար:

2.Առաջարկում ենք հասարակության թիրախային խմբերի դեպքում, ինչպիսիք են նախադպրոցական տարիքի երեխաները և հղի կանայք, միկրոտարրերի և վիտամինների անբավարարության խնդիրը կարգավորել հանրային առողջապահական ծրագրերի իրականացման միջոցով: 


	1.Բնակլիմայական պայմանները կամ էկոլոգիապես մաքուր մթերքների առկայությունը որևէ կերպ չի կարող լրացնել ՀՀ բնակչության շրջանում մի շարք միկրոտարրերի անբավարարությունը կամ բացակայությունը: ՀՀ բնակչության շրջանում առավել արտահայտված է երկաթի և ֆոլաթթվի, ինչպես նաև յոդի պակասը: Յոդի անբավարարությունը լրացվում է աղի յոդացման ճանապարհով, իսկ երկաթի և ֆոլաթթվի պակասը առաջարկվում է լրացնել միջազգային համընդհանուր կիրառում ունեցող և առավել  էժան և իրեն ամբողջովին արդարացնող ցորենի ալյուր հարստացման եղանակով, քանի դրա պակասի լրացման այլ ճանապարհները, որպիսիք են թիրախ խմբերի համար հատուկ ծրագրերի իրականացումը, ծախսատար են, ունեն արդյունավետության չափազանց ցածր շեմ (հղիներին երկաթ պարունակ հաբեր տրամադրելու վերաբերյալ ՄԱԿ-ի Մանկական հիմնադրամի կողմից կատարված ծրագրի ընթացքը և արդյունքները նկարագրված են կից տեղեկանքներում): Դա պայմանավորված է նրանով, որ թիրախ խմբերին պակասող միկրովիտամինները կարող են տրամադրվել հաբերի տեսքով, այսինքն դրանց ընդունումը պետք է պարբերական բնույթ կրի, վերահսկվի, մինչդեռ հաբերի տեսքով դրանք սովորաբար նույնացվում են դեղերի հետ, ընդունման համար հարմարավետ չեն, չկան դրանք ընդունելու պարտադրման մեխանիզմներ: Ըստ էության նման եղանակով միկրովիտամինների անբավարարության հաղթահարումն չի կարող նկատելի արդյունք տալ` հակառակ դրա համար կատարված ծախսերի և աշխատանքների:

	Առաջարկություններ չկան:
	Ընդունվել է ի գիտություն:

